
ABSTRAK 

 

 

 

Pihak Berkuasa Tempatan telah mengemukakan dan memajukan pelbagai 

pembaharuan bagi meningkat tahap perkhidmatannya.  Penubuhan bahagian 

pengurusan harta tanah  di PBT merupakan salah satu pembaharuan dan 

dipertanggungjawabkan bagi mengurus harta milik PBT.   Namun demikian, peranan 

yang dimainkan oleh bahagian tersebut adalah tidak seragam kerana mereka memiliki 

objektif dan tugas yang pelbagai dan juga berbeza antara satu sama lain. Keadaan ini 

berlaku kerana bahagian tersebut telah ditubuhkan atas keperluan yang tersendiri tanpa 

suatu asas penubuhan yang seragam.  Seterusnya, ketidak seragaman ini telah 

memperlihatkan bahawa perlaksanaan amalan pengurusan harta tanah  PBT masih  

berada pada tahap yang kurang memuaskan.  Justeru itu, kajian ini telah dilakukan 

bagi mencapai dua objektif utama iaitu untuk mengenalpasti tugas-tugas utama 

bahagian pengurusan harta PBT dan untuk mencadangkan strategi pelaksanaan bagi 

tugas utama tersebut.  Kajian ini telah dilakukan menerusi tiga peringkat perlaksanaan 

iaitu peringkat kajian literatur, kajian penandaarasan dan kajian temubual.  Data yang 

terlibat dalam kajian ini telah dianalisis menerusi pendekatan kualitatif di mana ia 

melibatkan kaedah analisis kekerapan dan analisis kandungan.  Tugas pengurusan 

penyewaan dan tugas pengurusan penyelenggaraan telah dikenalpasti sebagai dua 

tugas utama bahagian pengurusan harta PBT.  Di samping itu, kajian ini juga telah 

mencadangakan suatu strategi pelaksanaan bagi tugas pengurusan penyewaan yang 

mengandungi 16 langkah pelaksanaan dan suatu strategi pelaksanaan bagi tugas 

pengurusan penyelenggaraan yang mengandungi 16 langkah pelaksanaan.  Semua 

langkah pelaksanaan yang terlibat telah dikategorikan di bawah empat proses asas 

pengurusan iaitu perancangan, penyusunan, perlaksanaan dan pengawalan. 

ABSTRACT 

 

 

 

Local authority alway impliment new trend to ensure their service will improve 

continuously.  Setup the property management division in local authority one of the 

various actions implemented and given the responsibility to manage local authority’s 

properties.  The roles that have been played by these divisions are not uniformed for 

they have diversified objectives and duty and also different from each other.  This 

situation occurs from a condition where these departments were first established to 

have their own benefits thus leaving behind the needs for a uniform organisational 

foundation.  Therefore, this non unified condition has led to various negative effects 

particularly to local authority organisations themselves hence showing that their 

practice in managing property is still at an unsatisfactory level.  This research is carried 

out to help achieve two main objectives among which are to identify the main duty of 

local authority property management division and to proposed implementation 

strategic in deploying each main duty.  The research has been done in three levels of 

execution which are literature review, benchmarking study and interview. Data 

gathered from this research has been analysed through quanlitative approaches which 

includes frequency analysis and content analysis.  On the other hand, tenancy 

management duty and maintenance management duty  have been identified as two 

main duty of local authority property management division.  Furthermore, this research 

has to proposed implementation strategic for the tenancy management duty with 16 

implementation steps and also a implementation strategic for maintenance 

management duty with 16 implementation steps.  All implementation steps have been 

categorised under four basic management processes among which are planning, 

organising, executing and controlling. 

BAB I 

 

 

 

PENDAHULUAN 

 

 

 

1.1 Pengenalan 

 

 

 

Malaysia terbahagi kepada tiga belas negeri dan tiga wilayah persekutuan, 

iaitu sebelas negeri dan dua wilayah persekutuan di Semenanjung Malaysia, dan 

satu wilayah persekutuan lagi di Malaysia Timur.  Memandangkan Malaysia adalah 

sebuah persekutuan, pentadbiran negeri diagihkan antara kerajaan persekutuan dan 

negeri, manakala wilayah persekutuan ditadbir secara terus oleh kerajaan 

Persekutuan. 

 

Sistem pentadbiran negeri di Malaysia mengamalkan sistem demokrasi 

berparlimen yang banyak dipengaruhi oleh sistem pentadbiran British.  Selepas 

kemerdekaan, Perlembagaan Persekutuan melalui Perkara 73 telah memberikan 

autonomi kepada negeri-negeri untuk mentadbir dan memerintah wilayah masing-

masing daripada segi perundangan dan perkara-perkara tertentu. 

 

Pihak Berkuasa Tempatan (PBT) merupakan salah sebuah agensi kerajaan 

yang telah diberi autonomi untuk mentadbir dan memerintah serta memberikan 

perkhidmatan kepada masyarakat setempat.  Setelah mengalami proses penyusunan 

semula pada tahun 1976, fungsi PBT telah diperkemaskan dan ia terbahagi kepada 

beberapa aspek penting seperti aspek perkhidmatan kebersihan, kesihatan, kawalan 

pembangunan, perlaksanaan projek pembangunan dan sebagainya.  

Merujuk kepada aspek perlaksanaan projek pembangunan ini, peruntukan 

Seksyen 101, Akta Kerajaan Tempatan 1976 (Akta 171) telah membenarkan PBT 

untuk terlibat secara aktif dalam aktiviti-aktiviti projek pembangunan dan 

pengurusan harta tanah di peringkat tempatan. 

 

Pengurusan harta tanah adalah satu bidang perkhidmatan yang sedang 

berkembang selaras dengan keperluan dan permintaan yang wujud dalam sektor harta 

tanah itu sendiri.  Ini kerana pengurusan harta tanah digunakan secara meluas sebagai 

suatu amalan yang meliputi semua aktiviti pengurusan yang berkaitan dengan 

penghunian dan penggunaan ke atas sesuatu harta tanah (Hanis, 2010).  Di Malaysia, 

kegiatan pengurusan harta tanah ini telah dilaksanakan oleh kedua-dua pihak iaitu 

pihak kerajaan dan pihak swasta.  

 

Pihak berkuasa tempatan (PBT) adalah salah sebuah agensi kerajaan yang 

terlibat dengan perlaksanaan pengurusan harta tanah.  Ini kerana semua PBT di 

Malaysia memiliki pelbagai jenis harta tanah dan menyediakan pelbagai jenis 

perkhidmatan yang berkaitan dengan harta tanah seperti penyewaan bangunan, 

penyelenggaraan bangunan, penjualan harta tanah, pembangunan harta tanah dan 

sebagainya. 

 

Menurut Olga Kaganova (2011), dalam sektor awam harta tanah dikatakan 

mampu menghasilkan sumbangan kewangan dan memberi kesan terhadap penyataan 

kewangan tahunan, penilaian asas harta dan dalam kes-kes penjualan semula harta 

tanah untuk tujuan penswastaan dalam mana-mana agensi kerajaan.  Perlaksanaan 

pengurusan harta tanah di PBT lazimnya dilakukan secara pilihan, iaitu sama ada ia 

dilaksanakan oleh satu jabatan atau bahagian yang ditubuhkan secara khas atau 

dipertangungjawabkan di bawah skop kerja jabatan atau bahagian-bahagian lain.  

Kini, kebanyakan PBT telah menubuhkan jabatan atau bahagian pengurusan harta 

tanah untuk meningkatkan lagi tahap keberkesanan perlaksanaan pengurusan harta 

tanah ini. 

1.2  Latar Belakang Kajian 

 

 

 

JKR telah lama melaksana pengurusan harta yang asas semenjak ia 

ditubuhkan sebagai entiti yang bertanggungjawab untuk memeriksa bangunan dan 

sekaligus, melaksanakan penyenggaraan ke atas bangunan tersebut melalui 

peruntukan mengurus yang diterima daripada agensi dan jabatan kerajaan yang 

berkenaan.  JKR telah menggunakan PWD 191 atau lebih dikenali sebagai Building 

Card di kalangan pegawai dan kakitangan JKR untuk memantau kerja penyenggaraan 

dan menjanakan kos norma bagi bangunan tersebut.  

 

Pada tahun 2007 National Asset & Facility Management (NAFAM), telah 

mewujudkan satu Jawatankuasa Pengurusan Aset Kerajaan atau JPAK, dengan Ketua 

Setiausaha Negeri (KSN) sebagai Pengerusi, dan JKR selaku Urus setia, bertujuan 

untuk memberi tumpuan kepada usaha-usaha meningkatkan mutu pengurusan aset 

kerajaan secara strategik dan berkesan untuk diguna pakai oleh semua Kementerian 

dan jabatan Kerajaan.  Hasil input dan kerjasama daripada wakil pelbagai 

Kementerian dan Institusi Pengajian Tinggi, serta pakar dari industri pengurusan aset 

dan fasiliti, JPAK telah berjaya merumuskan dua perkara penting, iaitu: 

 

i) Pertamanya, satu Dasar Pengurusan Aset Kerajaan telah digubal bagi 

menggariskan hala tuju dan pelaksanaan pengurusan aset Kerajaan;  

 

ii) Keduanya, Manual Pengurusan Aset Menyeluruh disediakan yang 

merupakan garis panduan untuk menjelaskan konsep Pengurusan Aset 

Kerajaan secara menyeluruh bermula dari proses perancangan, 

pewujudan, penggunaan dan pelupusan aset; serta tanggungjawab dan 

amalan urus tadbir yang baik. 

 

Pengurusan aset kerajaan ketika ini melibatkan dua pekeliling dan 

menggunakan dua sistem iaitu: 

i. Sistem Pengurusan Aset (SPA) (Pekeliling Perbendaharaan Bil. 

5/2007-Pengurusan Aset Alih) 

 

ii. Sistem Pengurusan Aset Tak Alih (MySPATA)-(Pekeliling Am Bil. 

2/2012-Tatacara Pengurusan Aset Tak Alih Kerajaan)  

 

Sistem SPA dan MySPATA merupakan satu sistem pengurusan aset kerajaan 

secara talian yang baru diwujudkan bagi memantapkan pengurusan aset kerajaan. 

Perkataan SPA merupakan singkatan daripada Sistem Pengurusan Aset Alih. 

Manakala, perkataan MySPATA wujud dari perkataan SPATA iaitu Sistem 

Pengurusan Aset Tak Alih.   

 

Perbezaan antara kedua-dua sistem ini ialah SPA menguruskan hal ehwal aset 

alih kerajaan dan sistem MySPATA digunakan untuk mengawal selia pengurusan 

aset tak alih kerajaan.  Kedua-dua sistem ini dibangunkan oleh kementerian yang 

berlainan iaitu SPA oleh Kementerian Kewangan manakala Sistem MySPATA 

dibangunkan oleh Unit Pemodenan Tadbiran dan Perancangan Pengurusan Malaysia 

(MAMPU). 

 

Pemakaian Pekeliling Perbendaharaan Bil. 5/2007-Pengurusan Aset Alih dan 

Pekeliling Am Bil. 2/2012-Tatacara Pengurusan Aset Tak Alih Kerajaan adalah 

terpakai kepada semua Perkhidmatan Negeri, Badan Berkanun Persekutuan dan 

Negeri serta Pihak Berkuasa Tempatan (PBT) tertakluk kepada penerimaan dan 

pengubahsuaian sewajarnya oleh pihak-pihak berkuasa berkenaan.  Perkara ini telah 

dinyatakan dalam pekeliling tersebut sendiri. 

 

Menurut Audit Commission 1988, penubuhan jabatan atau bahagian 

pengurusan harta akan dapat membantu PBT mengurus portfolio harta tanahnya 

dengan lebih aktif dan meningkatkan lagi kemahiran pengurusan harta tanah mereka.  

Ini kerana harta tanah merupakan suatu sumber atau aset yang penting bagi 

kebanyakan organisasi (Malkiel, 2013). 

1.3 Penyataan Masalah 

 

 

 

Pihak Berkuasa Tempatan (PBT) amat bergantung kepada harta tanah sebagai 

satu sumber pendapatannya.  Kebanyakan PBT menubuhkan bahagian pengurusan 

harta tanah bagi menguruskan dan menjalankan tugas-tugas berkaitan dengan 

pengurusan harta tanah PBT.  Skop kerja yang termasuk dalam pengurusan harta 

tanah PBT adalah begitu luas dan mempunyai kaitan dengan Jabatan atau bahagian 

dalaman serta luar PBT. 

 

Tugas-tugas bahagian pengurusan harta di Pihak Berkuasa Tempatan (PBT) 

adalah tidak seragam atau berbeza-beza antara PBT lain.  Menurut kajian yang dibuat 

oleh Afrizal and Embong (2013) didapati bahawa setiap jabatan atau bahagian 

pengurusan harta PBT yang terlibat telah ditubuhkan mempunyai tugas-tugas yang 

tersendiri dan menetapkan objektif yang berlainan.  

 
Selain itu, tiada peruntukan perundangan yang khas telah digubal secara 

terperinci bagi menjelaskan apakah tugas bahagian pengurusan harta tanah PBT. 

Manakala, Akta Penilai, Pentaksir dan Ejen Harta Tanah 1981 (Akta 242), Seksyen 

2, hanya menyatakan maksud pengurusan harta tanah yang dirujuk sebagai 

“pengurusan harta” dan beberapa tanggungjawab pengurusan harta.  Akta tersebut 

juga turut menerangkan tentang siapakah yang layak menjalankan amalan 

pengurusan harta tanah tetapi tidak menyentuh secara terperinci tentang skop atau 

bidangkuasa yang berkaitan dengan pengurusan harta tanah PBT.  

 

Akta Kerajaan Tempatan 1976, Seksyen 101 pula, menyatakan tentang kuasa-

kuasa tambahan PBT, dan hanya membincangkan beberapa kuasa PBT yang 

berkaitan dengan pengurusan harta tanah seperti kerja-kerja penyelenggaraan, 

perolehan dan pelupusan harta tanah PBT.  Sehingga kini didapati tiada pihak yang 

telah mengambil tindakan atau tanggungjawab untuk memperincikan tugas 

pengurusan harta tanah PBT ini secara khusus agar ia boleh digunakan oleh PBT 

sebagai panduan untuk menentukan tugas-tugas utama yang perlu dilaksanakannya.  

Oleh kerana mempunyai tugas-tugas yang tersendiri, objektif yang berlainan 

dan tiada panduan yang terperinci, bahagian pengurusan harta PBT sentiasa 

menerima pelbagai aduan dan tidak dapat menjalankan pengurusan harta tanah PBT 

secara berkesan.  Aduan daripada pelanggan adalah bukti yang mengambarkan 

bahawa pelanggan tidak berpuas hati dengan sesuatu perkhidmatan yang ditawarkan 

oleh sebuah organisasi.  PBT telah menerima pelbagai aduan daripada orang ramai di 

mana aduan tersebut merangkumi aspek kebersihan, perlesenan, percukaian, 

pembangunan, pengurusan harta tanah dan sebagainya.  Rajah 1.1 menunjukkan 

pelbagai aduan orang ramai seperti penyelenggaraan kemudahan awam dan 

keselamatan pengguna, perancangan dan pembangunan, cukai taksiran, bayaran 

perkhidmatan kondominium dan sebagainya.  

 

Rajah 1.1: Aduan Orang Ramai dua akhbar tempatan (Utusan Malaysia dan 

Berita Harian 15 Ogos 2011) mengenai perkhidmatan PBT 

Merujuk kepada aduan, terdapat dua aspek yang boleh dikaitkan secara 

langsung dengan kelemahan perlaksanaaan amalan pengurusan harta tanah PBT iaitu 

aduan yang berkaitan dengan aspek penyelenggaraan kemudahan awam dan 

perkhidmatan bayaran kondominium. Kewujudan aduan seperti ini telah 

membuktikan bahawa perlaksanaan amalan pengurusan harta tanah yang disediakan 

oleh kebanyakan PBT masih tidak dapat menepati keperluan para pelanggan. 

 

Beberapa tugas pengurusan harta tanah yang masih tidak dapat dilaksanakan 

dengan berkesan, misalnya tugas pengurusan penyelenggaraan dan tugas pengurusan 

penyewaan.  Kegagalan untuk melaksanakan tugas pengurusan penyelenggaraan 

dengan baik ini secara jelas telah dibuktikan menerusi rajah 1.1 kerana aktiviti 

penyelenggaraan kemudahan awam dan keselamatan pengguna yang dilaksanakan 

menerusi tugas tersebut masih menjadi aduan orang ramai.  

 

Sementara itu dari aspek pengurusan penyewaan pula, jadual 1.1 

menunjukkan bahawa masih terdapat masalah tunggakan sewa secara berterusan 

yang berlaku dalam organisasi PBT.  Keadaan ini secara langsung menunjukkan 

bahawa PBT masih belum berjaya melaksanakan tugas pengurusan penyewaan 

dengan berkesan. 

 

Jadual 1.1: Sumber: Laporan kewangan tahun 2003, 2004 dan 2005 bagi 

setiap PBT yang terlibat 

PBT / Tahun Jumlah Tunggakan Kutipan Sewa 

2003 2004 2005 

Majlis Bandaraya 

Shah Alam 

RM 532,350.15 RM 661,725.10 RM 776,751.09 

Majlis Perbandaran 

Ampang Jaya 

RM 451,621.00 RM 556,781.10 RM 662,211.10 

Majlis Perbandaran 

Subang Jaya 

RM 441,523.07 RM 489,462.30 RM 564, 542.30 

Majlis Perbandaran 

Kajang 

RM 321,889.20 RM 412,956.10 RM 578,144.10 

Majlis Perbandaran 

Sepang 

RM 215,265.15 RM 332,213.00 RM 499,568.00 

Jumlah tunggakan sewa ini mengambarkan bahawa tahap pengurusan harta 

PBT masih berada pada tahap yang kurang memuaskan. Kelemahan pengurusan 

harta PBT sering dibangkitkan dalam Laporan Ketua Audit Negara Bagi menangani 

masalah tersebut dan mengambil kira perkembangan semasa maka semua tugas-tugas 

berkaitan pengurusan harta PBT telah dikaji semula (Pekeliling Perbendaharaan Bil.5 

Tahun 2007). 

 

Menurut Audit Commission 2000, untuk meningkatkan tahap perkhidmatan 

dan prosedur pengurusan harta tanah PBT, maka sewajarnya peranan dan prestasi 

jabatan atau bahagian yang mengurus harta tanah disemak semula.  Selai itu, Jones 

dan Bowre (2010), proses penentuan semula tugas-tugas tersebut merupakan 

sebahagian daripada proses pengstrukturan semula pengurusan harta PBT itu sendiri.  

Penentuan tugas utama yang jelas seterusnya akan dapat membantu PBT 

mewujudkan strategi pengkhususan kerja dengan lebih berkesan.  Oleh yang 

demikian, maka suatu kajian yang berkaitan dengan pengurusan harta PBT 

dilakukan.  Kajian ini juga bertujuan untuk menentukan secara jelas tentang tugas-

tugas utama yang sepatutnya dilaksanakan oleh bahagian pengurusan harta PBT bagi 

membolehkan bahagian tersebut memberi tumpuan yang sepenuhnya dalam 

penyediaan perkhidmatannya.  

 

 

 

1.4 Objektif Kajian 

 

 

 

Objektif kajian ini adalah seperti berikut:  

 

i. Untuk mengenalpasti tugas-tugas utama Pengurusan Harta PBT  

 

i. Untuk mencadangkan strategi pelaksanaan tugas-tugas utama 

Pengurusan Harta di PBT. 

1.5  Skop Kajian  

 

 

 

Kajian ini hanya memfokuskan kepada bahagian pengurusan harta di Pihak 

Berkuasa Tempatan yang bertaraf “majlis perbandaran” dan “majlis bandaraya” 

negeri Selangor sahaja bagi memastikan skop kajian ini tidak menjadi terlalu luas.  

Selain itu, kebanyakan jabatan atau bahagian atau unit pengurusan harta telah 

ditubuhkan dalam organisasi majlis perbandaran dan majlis bandaraya sahaja serta 

sistem pentadbiran majlis perbandaran dan majlis bandaraya adalah serupa dan 

bukannya berbeza seperti majlis daerah sebagaimana yang termaktub dalam 

dinyyatakan dalam Akta 171.  Oleh itu, PBT yang dikaji juga hanya terdiri daripada 

majlis perbandaran dan majlis bandaraya yang ditubuhkan secara khusus di bawah 

Akta 171 dan yang beroperasi di Negeri Selangor.  Sehingga 21 April 2015, di 

Negeri Selangor terdapatnya 2 buah organisasi majlis bandaraya dan 6 organisasi 

majlis perbandaran (sila rujuk lampiran A).  Aktiviti pengumpulan data daripada 

pegawai pengurusan jabatan atau bahagian atau unit pengurursan harta PBT 

dijalankan dan data yang dikumpul daripada pegawai PBT tersebut diperlukan bagi 

mengenalpasti tugas-tugas utama bahagian pengurusan harta PBT serta seterusnya 

untuk mencadangkan strategi pelaksanaan tugas-tugas utama pengurusan harta di 

PBT.  

 

 

 

1.6  Kepentingan Kajian 

 

 

 

Kajian ini adalah untuk memberi faedah kepada pihak-pihak yang terlibat 

dalam perlaksanaan pengurusan harta PBT. Selain itu, kajian ini juga akan memberi 

faedah dan pendekatan yang terbaru kepada pihak-pihak seperti berikut: 

i) Pengurus Harta PBT 

 

Pengurus harta PBT dapat mengealpasti tugas utama bahagian pengurusan 

harta PBT melalui kajian ini dan seterusnya dapat menumpukan perhatian terhadap 

tugas tersebut.  Strategi pelaksanaan yang dicadangakan melalui kajian ini 

memainkan perananan sebagai panduan kepada perlaksanaan tugas-tugas pengurusan 

harta PBT. 

 

ii) Pelanggan PBT  

 

Kajian ini juga memberikan kesedaran kepada pelanggan ataupun pengguna 

harta PBT bahawa kepentinggan harta PBT dan dapat membezakan tugas-tugas 

jabatan yang terlibat dalam penggurusan harta PBT. Pelanggan dapat melihat prestasi 

pengurusan harta meningkat jika kajian ini dilaksanakan. 

 

iii) PBT 

 

Membantu PBT menyusun semula objektif dan tugas yang sepatutnya 

dilaksanakan oleh bahagian pengurusan harta PBT dengan lebih berkesan supaya 

perkhidmatan yang disediakan oleh bahagian tersebut mampu memenuhi 

keperluandan permintaan. 

 

 

 

 

1.7  Metodologi Kajian  

 

 

Beberapa pendekatan digunakan dalan kajian ini dan melibatkan tiga 

peringkat perlaksanaan kajian, iaitu kajian literatur, kajian temubual dan kajian 

penandaarasan.  Ketiga-tiga peringkat kajian ini dilaksanakan bagi mencapai objektif 

kajian ini.  Pertamanya, kajian literatur dilaksanakan bagi mendapatkan data-data 

yang berkaitan dengan tugas-tugas yang dijalankan oleh bahagian Pengurusan Harta 

PBT dan perkhidmatan yang disediakannya. Keduanya ialah kajian penandaarasan 

untuk mengumpulkan, menganalisis dan menyemak data yang berkaitan dengan 

pembentukan cadangan strategi pelaksanaan bagi tugas-tugas utama bahagian 

pengurusan harta PBT yang dibangunkan dengan menggunakan kaedah 

penandaarasan.  Seterusnya, peringkat kajian temubual pula dilaksanakan untuk 

tujuan mengumpul maklumat yang berkaitan dengan tugas-tugas yang dijalankan 

oleh bahagian pengurusan harta PBT.  

 

 

 

1.8 Susunatur Bab 

 

 

 

Susunatur bab ini disediakan untuk memudahkan pentuan aspek yang akan di kaji 

dan seterusnya menjadi panduan penulisan kajian.  Susunan bab bagi kajian ini 

adalah seperti berikut: 

 

i. Bab 1 : Pendahuluan 

 

Bab 1 ini merupakan permulaaan kajian yeng menjelaskan latar belakang 

yang menjadi asas kepada perlaksanaan kajian ini.  Kandungan bab ini adalah terdiri 

daripada pengenalan terhadap kajian, latar belakang kajian, penyataan masalah, 

objektif kajian, skop kajian, kepentingan kajian, metodologi kajian dan susunatur 

bab. 

 

ii. Bab 2 : Tugas-tugas bahagian pengurusan harta PBT 

 

Bab 2 ini menerangkan tugas-tugas yang dilaksanakan oleh bahagian 

pengurusan harta PBT.  Penerangan tersebut termasuk latar belakang penubuhan 

bahagian pengurusan harta PBT, objektif bahagian pengurusan harta PBT dan 

seterusnya fokus kepada tugas bahagian pengurusan harta PBT 

 

iii. Bab 3 : Strategi pelaksanaan tugas-tugas utama pengurusan harta PBT 

 

Bab 3 pula, membincangkan strategi pelaksanaan yang berkaitan dengan 

tugas-tugas utama pengurusan harta PBT dan menerangkan tentang asas yang 

digunakan untuk membangunkan cadangan strategi pelaksanaan yang dikemukakan 

melalui kajian ini. 

 

iv. Bab 4 : Metodologi Kajian 

 

Bab 4 pula, menjelaskan dan menyatakan peringkat-peringkat perlaksanaan 

kajian ini secara terperinci.  Gambaran yang menyeluruh terhadap proses 

perlaksanaan kajian dapat difahami dengan lebih senang melalui penjelasan 

peringkat-peringkat kajian tersebut. 

 

v. Bab 5 : Analisis Data, Hasil Dan Perbincangan 

 

Bab ini megemukakan dan menghuraikan setiap hasil analisis data yang telah 

diperolehi menerusi perlaksanaan kajian temubual di mana ia berkaitrapat dengan 

tiga objektif kajian ini dan merangkumi penerangan yang berkaitan dengan 

penemuan kajian.  Menerusi penerangan tersebut, maka tercapai atau tidaknya 

objektif-objektif kajian ini akan dapat ditentukan sepenuhnya.  Di samping itu, 

kandungan bab ini juga memuatkan keterangan tentang perbincangan yang berkaitan 

dengan penemuan tersebut.  

vi. Bab 6 : Cadangan dan Rumusan 

 

Bab ini pula merupakan bab yang mencadangkan dan merumuskan kajian ini 

secara menyeluruh.  Oleh itu bab ini, mengandungi keterangan tentang cadangan-

cadangan kajian lanjutan dan sebagai mengakhiri penulisan kajian ini, maka suatu 

rumusan yang menyeluruh turut dinyatakan. 

